
SO‘ZBOSHI

Istiglol sharoitida jamiyatdagi yangi o‘zgarishlarni amalga oshirish
jarayonida, erkin demokratik jamiyat a’zolarini va yoshlarni milliy
g‘oya ruhida tarbiyalash vazifalarini bajarishda tarix fanining ahamiyati
ortib bormoqgda. O‘zining uzoq o‘tmishiga ega mamlakatimiz tarixini
o‘rganish va undan to‘g‘ri xulosa chiqgarish, bugungi kunda har bir yosh
avlodning burchi hisoblanadi. Mustaqgillikdan keyin toponimlarga
munosabat tubdan o‘zgardi. Endilikda toponimlar nafaqat tilshunoslik
materiali, balki xalq tarixi, madaniyati va ma’naviyatining nodir merosi
sifati ham e’zozlanadigan, alohida tadqiqot manbayi sifatida
o‘rganiladigan bo‘ldi. Buning isboti sifatida O‘zbekiston Respublikasi
Vazirlar Mahkasimasining “O°‘zbekiston Respublikasi ma’muriy-
hududiy birliklar, aholi puktlari, tashkilotlar va boshga toponimik
ob’yektlarning nomlarini tartibga solish to‘g‘risida”gi 1996 yil 31
maydagi 203-sonli garori hamda O‘zbekiston Respublikasining 2011
yil 14 oktyabrdagi “Geografik ob’yektlarning nomlari to‘g‘risida”gi
Qonuni va Vazirlar Mahkamasining garorini keltirish mumkin. Bu
gonun va qgaror asosida respublikamizning barcha hududlarida
toponimik komissiyalar tashkil etildi. Mazkur komissiya joylarda
geografik ob’yektlarning nomlarini tartibga solish, gayta nomlash va
nomi mavhum bo‘lgan joy nomlarini aniqlar masalalari bilan samarali
shug‘ullanmoqda.

O‘zbekiston Respublikasi Prezidenti Sh.M. Mirziyoyevning 2017-
yil 10-martda Buxoro viloyatiga tashrifida “Buxoro viloyatida 660 dan
ortig madaniy meros ob’yekti mavjud. Ularning aksariyati arxeologik
ob’yektlar, monumental san’atasarlari, arxitektura yodgorliklaridir.
Ushbu madaniy meros obyektlari xalgimizning bebaho boyligi, ularni
asrash va Kkelajak avlodlarga bezavol yetkazish barchamizning
burchimiz” - degan edi. Bu ishlarni amalga oshirishda yuqoridagi topo-
nimik komissiya a’zolarining faoliyati benithoya katta ahamiyatga ega.

Joy nomlarining paydo bo‘lishi insoniyat tarixiy taraqqiyotining
mahsulidir. Inson nutqi, borliq to‘g‘risidagi tasavvuri va tafakkuri,
dunyogarashining o‘sib borishi bilan joylarni nomlash ortib, joy
nomlari ham ko‘paya bordi. Hozirgi kunda nomsiz ob’yektni tasavvur
qilish mumkin emas. Har ganday joy o‘z nomiga ega. Joy nomlarini
o‘rganuvchi toponimika esa allagachon maxsus fan sifatida (lotincha
topos-joy, onima-nom) shakllandi. Nomsiz ob’yekt toponim
hisoblanmaydi.

